VENDIM
Nr.25, daté 10.11.2006

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergj Sauli Kryetar i Gjykatés Kushtetuese
Alfred Karamuco Anétar i “ “
Fehmi Abdiu Anétar i “ “
Kristofor Peci Anétar i “ “
Kujtim Puto Anétar i “ “
Vijollca Mecaj Anétare e “ “
Petrit Pllogi Anétar i “ “
Sokol Sadushi Anétar i “ “
Xhezair Zaganjori Anétar i “ “

me sekretare Arbenka Lalica, né datat 10.4.2006, 3.5.2006, 7.6.2006 mori né shqyrtim né seancé
gjyqésore me dyer té hapura ¢éshtjen nr.24 Akti gé i pérket:

KERKUES: Zisi Anastasi, Xhemal Muzhagi, Bukurije Goga, Xhevrie Demko, pérfagésuar nga
avokat Gramoz Cela, me deklarim.

SUBJEKTE TE INTERESUARA:

1. Frederik Bakalli, pérfagésuar nga avokat Rustem Syziu, me deklarim.

2. Fatos, Astrit, Xhevrije, Sanije Muzhagi; Fitim, Gezim, Ferdinand Demko; Kostandin, Minella,
Ollga Goga; Kasem, Sadete Hyka, Abdyl, Myzejen Bici, né mungesé.

3. Enti i Banesave, dega Durrés, né mungesé.

4. Komisioni i Kthimit dhe Kompensimit té Pronave, Durrés, né mungesé.

OBJEKTI: Shfugizimi si i papajtueshém me Kushtetutén i vendimit nr.49, daté 22.7.2005 té
Kolegjit Civil té Gjykatés sé Larté.

BAZA LIGJORE: Nenet 42; 131/f e 134/1, shkronja “g” té Kushtetutés sé Republikés sé
Shqipérisé.

Kérkuesit kané parashtruar kéto shkage pér shfugizimin e vendimit té sipérm:

Kérkesa pér rishikim éshté paragitur brenda afateve ligjore dhe pérmban shkage té gé parashikuara
nga neni 498 i Kodit t& Procedurés Civile, prandaj Kolegji Civil i Gjykatés sé Larté duhet té kishte pranuar
kérkesén pér prishjen e vendimit nr.771, daté 25.5.1998 té Gjykatés sé Rrethit Durrés dhe ta dérgonte
céshtjes pér rigjykim.

GJYKATA KUSHTETUESE,

pasi dégjoi relatorin e ¢éshtjes Xhezair Zaganjori, pérfagésuesin e kérkuesve, té& subjekteve té
interesuara dhe bisedoi ¢éshtjen né térési,

VEREN:

Kérkuesit kané paragitur kérkesé né Kolegjin Civil té Gjykatés sé Larté pér rishikimin e vendimit
nr.771, daté 25.5.1998 té Gjykatés sé Rrethit Durrés, 1éné né fugi me vendimin nr.970, daté 04.11.1999 té
Kolegjit Civil t& Gjykatés sé Larté, pérmes té cilit, ndér té tjera, éshté vendosur pranimi i kérkesépadisé sé
paditésit t& kundérpaditur Frederik Bakalli, duke detyruar té paditurit kundérpadités Zisi Anastasi etj., té
njohin trashégimtarét e trashégimlénésit Vasil Bakalli, si pronaré té njé banese qé ndodhet né lagjen nr.1 té
gytetit t& Durrésit; konstatimin e pavlefshmérisé sé kontratave té shitjes té lidhura midis té paditurve me
cilésiné e giramarrésit dhe Entit té Banesave, si dhe rrézimin e kundérpadisé sé paragitur nga té paditurit
kundérpadités me objekt, anulimin e vendimit nr.1209, daté 9.3.1996 té Komisionit té Kthimit dhe
Kompensimit té Pronave prané bashkisé Durrés.

Si shkak pér paraqitjen e kérkesés pér rishikim nga ana e kérkuesve ka shérbyer vendimi nr.348,
daté 9.12.2003 i Gjykatés sé Apelit Durrés, i cili ka 1éné né fuqgi vendimin nr.398, daté 14.7.2003 té
Gjykatés sé Rrethit Gjygésor Durrés, pérmes té cilit Frederik Bakalli deklarohej fajtor pér veprén penale té



falsifikimit t& dokumenteve né formén e pérdorimit dhe né bazé té nenit 186/1 té Kodit Penal, dénohej me
100 mijé leké gjobé. Me vendimin nr.370, daté 25.06.2004 té Kolegjit Penal t& Gjykatés sé Lartg, éshté
vendosur mospranimi i rekursit té paragitur nga i gjykuari Frederik Bakalli.

Kolegji Civil i Gjykatés sé Larté, me vendimin qé kundérshtohet, ka vendosur mospranimin e
kérkesés pér rishikim, me arsyetimin se ajo éshté paragitur jashté afatit ligjor. Kérkuesit pretendojné se
pikérisht ky vendim i Kolegjit Civil té Gjykatés sé Larté duhet té€ deklarohet si i papajtueshém me
Kushtetutén, pasi né marrjen e tij jané cenuar parimet e procesit té rregullt ligjor né kuptimin kushtetues té
garantuara nga neni 42 i Kushtetutés. Sipas tyre, kérkesa pér rishikim duhej pranuar pasi éshté paragitur
brenda afateve ligjore dhe se ajo pérmban shkage nga ato gé parashikon neni 498 i Kodit té Procedurés
Civile.

Subjekti i interesuar, pérmes avokatit té tij, kérkoi rrézimin e kérkesés, pasi vendimi qé
kundérshtohet né Gjykatén Kushtetuese nuk éshté i papajtueshém me Kushtetutén. Sipas tij, kérkesa pér
rishikim éshté paraqitur jashté afatit ligjor té parashikuar nga nenet 495 e 496 té Kodit t& Procedurés Civile,
prandaj mospranimi i saj nga ana e Kolegjit Civil té Gjykatés sé Larté, éshté njé vendim i drejté qé bazohet
né Kushtetuté dhe né ligj. Ai vuri né dukje gjithashtu, se pavarésisht nga vendimi penal i dhéné ndaj
Frederik Bakallit pér falsifikim t& dokumentit zyrtar né formén e pérdorimit, pronésia e tij dhe e
trashégimtaréve té tjeré té té ndjerit Vasil Bakalli, mbi shtépiné objekt konflikti, provohet edhe me shumé
prova té tjera, pérfshiré kétu edhe aktet e pronésisé gé nga viti 1915, té cilat i jané paraqgitur Komisionit té
Kthimit dhe Kompensimit té€ Pronave, prané bashkisé Durrés, dhe mé pas edhe gjykatave gé kané shqyrtuar
né té tre shkallét konfliktin civil ndérmjet paléve né gjykim.

Referuar pretendimeve té kérkuesit, Gjykata Kushtetuese vleréson se kérkesa gé i éshté paragitur
asaj duhet té rrézohet si e pabazuar. Né shqyrtimin e kérkesés pér rishikim nga Kolegji Civil i Gjykatés s&
Larté, nuk konstatohet asnjé shkelje qé do t¢ mund ta bénte kété proces té parregullt né kuptimin
kushtetues. Mospranimi i saj nga ana e kétij kolegji éshté béré me arsyetimin e drejté se ajo éshté paraqitur
jashté afatit ligjor. Eshté fakt se vendimi penal ndaj Frederik Bakallit ka marré formé té preré né daté
9.12.2003, ndérsa kérkesa pér rishikim mban datén 20.2.2004, pra éshté dérguar né Gjykatén e Larté pas 73
ditésh nga dhénia e vendimit pér kété céshtje nga Gjykata e Apelit Durrés. Sipas nenit 496 té Kodit té
Procedurés Civile, né rastet e parashikuara nga neni 495 i tij, né té cilin hyn edhe céshtja né fjalé, afati prej
30 ditésh, brenda té cilit mund t& paragitet kérkesa pér rishikim, “... fillon nga dita g& vendimi ka marré
formé té preré”. Pretendimi i kérkuesve se rastésisht jané véné né dijeni pér procesin penal ndaj Frederik
Bakallit dhe pér vendimet penale gé jané dhéné kundér tij nga Gjykata e Rrethit Gjyqgésor Durrés dhe
Gjykata e Apelit Durrés, nuk géndrojné. Nga dosja penale nr.762 e prokurorisé prané Gjykatés sé Rrethit
Gjyqésor Durrés rezulton se ¢éshtja penale né ngarkim té F.B., ka filluar né daté 15.10.2002, pikérisht mbi
bazén e kallézimit penal té béré nga subjektet e interesuara, Zisi Anastasi etj., njé dité mé paré, pra né daté
14.10.2002. Rezulton gjithashtu se ata kané marré pjesé aktive me njé séré kérkimesh né shumicén e
seancave té zhvilluara pér kété ¢éshtje né Gjykatén e Rrethit Gjygésor Durrés. Né seancén e datés 9.5.2003,
Zisi Anastasi ka kérkuar té hyjé edhe si palé né kété proces, kérkesé qé éshté refuzuar nga trupi gjykues i
késhilluar né vend.

Gjykata Kushtetuese thekson me kété rast se pércaktimi i afateve kushtetuese e ligjore né
ushtrimin e té drejtés sé ankimit, pérfshiré kétu edhe té drejtén e paragitjes sé kérkesés pér rishikim, nuk
éshté géllim né vetvete, por éshté né funksion té& parimit té réndésishém té sigurisé juridike, si njé nga
pérbérésit themeloré té shtetit té sé drejtés. Ky element theksohet edhe né njé séré vendimesh té
mekanizmave t& ndryshém ndérkombétaré té krijuar pér garantimin e té drejtave t& njeriut."

PER KETO ARSYE,
Gjykata Kushtetuese e Republikés sé& Shqipérisé, duke u bazuar né nenet 131/f e 134/g té
Kushtetutés, si dhe né nenet 72 e 77 té ligjit nr.8577, daté 10.2.2000 “Pér organizimin dhe funksionimin e

Gjykatés Kushtetuese té Republikés sé Shqipérisé”, njézéri,

VENDOSI:

! Shih vendimin e Gjykatés Europiane pér té Drejtat e Njeriut, daté 25.1.2000 né Waker kundér Mbretérisé
sé Bashkuar; vendimin e Komisionit té té Drejtave té Njeriut, daté 17.05.1984 né K.v.Irlandés; vendimin
Ndéramerikan té té Drejtave té Njeriut, daté 29.05.2003 né Mendoza v.Argjentinés, etj.



- Rrézimin e kérkesés.
- Ky vendim éshté pérfundimtar, i formés sé preré dhe hyn né fugi ditén e botimit né Fletoren
Zyrtare.

